Rhaglen Ragori 2009-2010

Adroddiad Gwerthusol ar y Fenter
Gofyniad pwysig arian Rhagori yn 2009-2010 ydy bod rhaid i bob grŵp o ysgolion gyflwyno un adroddiad sy’n gwerthuso canlyniadau’r fenter yn ei chrynswth.  Gall pob grŵp sy’n cymryd rhan gyflwyno’r adroddiad gwerthusol hwnnw yn y dull sy’n gweddu orau i’r gweithgareddau ac i’w canlyniadau.  Ymgynghorol ydy’r fframwaith a awgrymir yn y papur hwn.  Gall yr ysgolion arweiniol a’u partneriaid ei addasu yn ôl eu hamgylchiadau penodol.  Cewch hi’n ddefnyddiol i gyfeirio at ‘Rhagori: Llawlyfr gwerthuso ar gyfer ysgolion’ (Llywodraeth Cynulliad Cymru, Medi 2007) mewn cysylltiad â gwerthusiad eich menter Rhagori.
Strwythur yr Adroddiad Terfynol
1. Ysgolion Cyfrannog:

Nodwch yr ysgol arweiniol a rhestrwch yr ysgolion eraill sydd wedi cymryd rhan yn eich menter Ragori.  Os yw ysgolion wedi cyfrannu mewn dulliau gwahanol, dangoswch hynny.  Er enghraifft, gallai rhai fod yn ysgolion craidd ond gallai rhai eraill ddal cyswllt mwy llac â’r menter Rhagori.
2. Asiantaethau eraill â chysylltiadau â’r fenter:

Mae gweithio’n aml-asiantaethol yn un o brif themâu Rhagori ar gyfer 2009-2010.  Mae hyn yn cydnabod y ffaith na all ysgolion fynd i’r afael ag effeithiau tlodi ar ddysgu plant ar eu liwt eu hunain.  Dylech nodi unrhyw asiantaethau allanol sydd wedi cyfrannu at eich menter Rhagori a disgrifio’n fyr sut maen nhw wedi cymryd rhan yn y gwaith.
3. Cysylltiadau â mentrau Rhagori eraill:

Mae gweithio ar y cyd wedi cael proffil amlwg yn y Rhaglen Rhagori.  Eleni, bydd pob ysgol yn gweithio ar brosiect gydag ysgolion eraill sy’n partneriaid.  Fodd bynnag, ar draws pob consortiwm ac, yn wir, dros Gymru gyfan, bydd grwpiau o ysgolion eraill sydd, mewn rhyw fodd, yn ymgymryd â gweithgareddau sy’n debyg i’ch rhai chi neu sy’n cysylltu ag agweddau ar eich gwaith .  Os ydych wedi gwneud cysylltiadau o’r fath, nodwch hwy’n fyr.  Fodd bynnag, os yw’r cysylltiadau wedi dylanwadu’n sylweddol ar y modd yr ydych wedi gweithredu, gallech ddarparu mwy o fanylion.
4. Disgrifiad o’ch gweithgareddau:

Seilir hwn ar y cynnig a gyflwynwyd gan eich grŵp o ysgolion mewn perthynas â chyllido Rhagori.  Er hynny, dylech ddisgrifio hanes eich gweithgaredd neu weithgareddau mewn rhyddiaith fydd yn gwneud eich menter yn ystyrlon i ddarllenwyr nad ydynt wedi bod yn rhan ohoni.
5. Nodau:

Yn ystod y tair blynedd gyntaf, roedd ffocws y Rhaglen Ragori ar ganlyniadau i ddysgwyr.  Gofynnon ni i ysgolion nodi’r gwelliant mewn cyrhaeddiad yr oeddynt yn ceisio ei ennill ar ran grwpiau o ddysgwyr a dargedwyd.  Er y bydd mentrau Blwyddyn 4, hefyd, yn anelu at wella canlyniadau ar gyfer dysgwyr sy’n ddifreintiedig yn economaidd-gymdeithasol, mae’r rhaglen yn rhoi mwy o bwyslais ar sicrhau manteision cynaliadwy i garfanau dysgwyr yn y dyfodol.  Rydym wedi gofyn i ysgolion ystyried pa gynhyrchion cyhoeddadwy fydd yn tarddu o’r mentrau.
· Canlyniadau:

Dylech enwi’r hyn oedd eich disgwyliadau o ran perfformiad addysgiadol y disgyblion a dargedwyd.  Mae’n bosibl y bydd y rhain yn amrywio o ysgol i ysgol o fewn eich grŵp.  Gallai eich nodau ymwneud â chyflawniad academaidd neu ddatblygiad personol mewn meysydd megis hyder, ymddygiad, presenoldeb neu hunan-barch.
· Cynhyrchion:

Mae pob grŵp o ysgolion wedi ymroi i un cynnyrch penodol: sef adroddiad gwerthusol trwyadl ar eu gweithgareddau cydweithredol.  Ar ben hynny, disgwyliwn y bydd llawer o gynhyrchion eraill y gellid eu rhannu o fewn y grŵp ac yn ehangach o ran hynny, mewn gwirionedd.  Gallai’r rhain gynnwys adnoddau dysgu ac addysgu, gan gynnwys cynlluniau gwaith; canllawiau ymarferol i weithwyr proffesiynol neu arweinwyr ysgol; llawlyfrau i ddisgyblion, rhieni neu aelodau’r staff; strategaethau datblygol; neu astudiaethau achos.
6. Disgrifiad o’r broses fonitro a gwerthuso:

Dylech gofnodi sut aethoch ati i fesur graddau eich llwyddiant wrth gyflawni’r canlyniadau a osodwyd ar gyfer eich dysgwyr.  Mae arweiniad defnyddiol yn ‘Rhagori: Llawlyfr gwerthuso ar gyfer ysgolion’.  Fodd bynnag, hwyrach y dymunwch esbonio sut aethoch ati er mwyn gwerthuso ansawdd a budd y deunyddiau yr ydych wedi’u cynhyrchu neu’r gweithgareddau datblygu a gyflawnwyd.
7. Disgrifiad o weithgareddau lledaenu:

Mae rhannu profiadau ac arfer da yn nodwedd allweddol o gydweithio.  Rydym yn disgwyl i grwpiau o ysgolion gorffori yn eu cynllunio gyfleoedd i ledaenu canfyddiadau a manteision a ddeilliodd o’r mentrau.  Gallai hyn ddigwydd o fewn y grŵp o ysgolion ond gallai’r grŵp, ar y cyd â’r awdurdod lleol neu’r consortiwm rhanbarthol, chwilio am gyfleoedd i ddylanwadu’n ehangach ar ein dealltwriaeth o effaith anfantais economaidd-gymdeithasol ar addysg.
8. Prif ganfyddiadau’r gwerthusiad:

Gall yr rhain fod yn gyfres o bwyntiau bwled.  Dylai’r adran hon enwi’r prif bethau yr ydych wedi’u dysgu mewn perthynas â mynd i’r afael â’r cysylltiad rhwng tlodi a thangyflawniad dysgwyr.
9. Gwerthusiad o’r fenter yn ei chrynswth:

Bydd yr adran hon (gydag Adran 11, mewn sawl achos) yn ffurfio prif gorff yr adroddiad.  Disgyblaeth ddefnyddiol yw trefnu’r testun o amgylch eich prif ganfyddiadau.  Bydd hyn yn eich galluogi i gyflwyno’r dystiolaeth yr ydych wedi’i chael i gefnogi’ch canfyddiadau.  Gallwch amlinelli’n fwy manwl y newidiadau yr ydych wedi’u gweithredu, cryfderau neu fanteision yr hyn yr ydych wedi’i wneud, unrhyw siomedigaethau neu wendidau sy’n parhau, meysydd i’w datblygu yn y dyfodol neu rwystrau sy’n dal i lesteirio cynnydd dysgwyr sydd ag anfanteision.
10. Cyfraniadau at flaenoriaethau a pholisïau cenedlaethol a lleol:

Gallech amlygu’n fyr y modd yr ydych wedi ychwanegu gwerth at waith mewn rhaglenni cenedlaethol megis Dechrau’n Deg, y Cyfnod Sylfaen, Ysgolion Bro neu Lwybrau Dysgu 14-19.  Yn lleol, gellir cyfeirio at blaenoriaethau mewn Cynlluniau Plant a Phobl Ifanc neu Rwydweithiau Dysgu 14-19.  Yn bennaf, mae’r Fframwaith Effeithiolrwydd Ysgolion yn sefydlu’r prif nodweddion sydd eu hangen i adeiladu ar arfer da cyfredol a gwella dysgu a lles plant a phobl ifanc.  Buasai’n ddefnyddiol i fanylu ar y ffyrdd y mae eich menter wedi cyfrannu at ein dealltwriaeth o oblygiadau tlodi plant ar unrhyw un o’r chwe elfen o’r fframwaith, sef:
· Arweinyddiaeth;

· Gweithio gydag eraill;

· Rhwydweithiau arfer proffesiynol;

· Ymyrraeth a chefnogaeth;

· Gwelliant ac atebolrwydd;

· Cwricwlwm a dysgu.

11. Astudiaethau achos o arfer da:
Buasai astudiaethau achos annibynnol o arfer da yn ddefnyddiol iawn.  Gellid eu dethol a’u defnyddio mewn nifer o gyd-destunau, megis safwe Rhagori (ac, yn y pen draw, safwe Effeithiolrwydd Ysgolion), adroddiadau gwerthuso rhanbarthol a chyhoeddiadau eraill. 
